
1. ᐱᒋᐊᕐᓂᖓ 
 
ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑯᐊᐳᕇᓴᒃᑯᑦ (QEC), ᓇᓗᓇᐃᖅᑕᐅᓯᒪᓪᓗᑎᒃ ᐆᒻᒪᖅᑯᓕᕆᔨᒃᑯᑦ, 

ᐃᒪᐃᑦᑕᕆᐊᖃᕐᒪᑕ ᒪᓕᓪᓗᒍ ᐃᓚᖓᓂ 18.1 ᐅᓪᓕᖅ ᐆᒻᒪᖅᑯᓕᕆᔨᒃᑯᑦ ᑯᐊᐳᕇᓴᒃᑯᑦ ᐱᖁᔭᕐᔪᐊᖑᒍᑦ, 

ᐊᖏᖅᑕᐅᔪᒪᔪᒃᓴᐅᒻᒪᑕ ᒥᓂᔅᑕᐅᔪᒧᑦ ᐱᓕᕆᐊᖃᓚᐅᓐᖏᓐᓂᕐᒥᓐᓂ ᐱᓕᕆᐊᓪᓗᐊᑕᐅᓂᐊᖅᑐᒥᒃ ᐊᑭᑐᔪᒥᒃ. 

ᑕᒪᓐᓇ ᐱᔾᔪᑎᒋᓪᓗᒍ, ᐃᓚᖓ ᑎᑎᕋᖅᓯᒪᔪᖅ 18.1 ᖁᓪᓕᖅ ᐆᒻᒪᖅᑯᑎᓕᕆᔨᑯ ᐱᖁᔭᕐᔪᐊᖓ 

ᐃᒪᐃᑦᑕᕆᐊᖃᖅᑎᑦᑎᕗᖅ:  

 

"ᑐᑭᖓ 
 (1) ᑕᕝᕙᓂ ᑎᑎᕋᖅᓯᒪᔪᒥ, “ᐊᑭᑐᔪᖅ ᐱᓕᕆᐊᓪᓗᐊᑕᐅᔪᖅ” ᑐᑭᖃᖅᑐᖅ ᐊᑭᑐᔪᖅ 
ᐱᓕᕆᐊᖑᔪᖅ ᑕᒪᕐᒥᒃ ᐊᑭᖏᑦ ᐅᖓᑖᓕᓐᓂᐊᖏᑦᑐᑦ ᐃᒪᓐᓇᓄᑦ $5,000,000. 
 
ᐊᑭᑐᔪᖅ ᐱᓕᕆᐊᓪᓗᐊᑕᐅᔪᖅ 
(2) ᑯᐊᐳᕇᓴᒃᑯᑦ ᑲᒪᔪᒃᓴᐅᖏᑦᑐᑦ, ᐅᕝᕙᓗ ᐊᔪᓐᖏᑎᑦᑎᔭᕆᐊᖃᓐᖏᑦᑐᑦ ᐱᓕᕆᑎᑦᑎᔨᒥᓂᒃ 
ᑲᒪᓂᕐᒧᑦ, ᐊᑭᑐᔪᒥᒃ ᐱᓕᕆᐊᖑᓪᓗᐊᑕᖅᑐᒥᒃ ᑭᓯᐊᓂ ᓯᕗᓂᐊᒍᑦ ᐊᖏᖅᑕᐅᓯᒪᒃᐸᑦ ᒥᓂᔅᑕᒧᑦ 
ᖃᓄᖅ ᑕᐃᓐᓇ ᐱᔪᓐᓇᖅᑎᑕᐅᓂᐊᕐᒪᖔᖅ ᐱᓕᕆᐊᖑᔪᖅ. 
 
ᒥᓂᔅᑕᐅᔪᖅ ᐅᖃᐅᔾᔭᐅᒋᐊᕈᓐᓇᖅᑐᖅ 
(3) ᑭᐅᓚᐅᓐᖏᓐᓂᕐᒥᓂ ᑐᒃᓯᕋᐅᑕᐅᔪᒧᑦ ᐊᔪᓐᖏᔾᔪᑎᑖᕈᒪᔪᓄᑦ ᒪᓕᓪᓗᒍ ᑎᑎᕋᖅᓯᒪᔪᖅ 
ᐃᓚᕈᓯᖓ (2), ᒥᓂᔅᑕᐅᔪᖅ ᐅᖃᐅᔾᔭᐅᒋᐊᕈᓐᓇᖅᑐᖅ ᑖᒃᑯᓇᓐᖓᑦ ᐆᒻᒪᖅᑯᑏᑦ ᐊᑭᖏᓐᓂᑦ 
ᕿᒥᕐᕈᔩᑦ ᑲᑎᒪᔨᖏᓐᓂᑦ ᓴᖅᑭᑕᐅᓯᒪᔪᓂᒃ ᒪᓕᓪᓗᒍ ᐅᒻᒪᖅᑯᑏᑦ ᐊᑭᖏᓐᓂᑦ ᕿᒥᕐᕈᔨᓄᑦ 
ᑲᑎᒪᔨᖏᑕ ᐱᖁᔭᕐᔪᐊᖓᓂᒃ. 
 
ᑯᐊᐳᕇᓴᒃᑯᑦ ᑐᑭᓯᑎᑦᑎᒋᐊᕆᐊᖃᖅᑐᑦ 
(4) ᑯᐊᐳᕇᓴᒃᑯᑦ ᑐᓂᓯᖃᑦᑕᓂᐊᖅᐳᑦ ᒥᓂᔅᑕᒧᑦ ᐊᒻᒪ ᐆᒻᒪᖅᑯᑏ ᐊᑭᖏᓐᓂᒃ ᕿᒥᕐᕈᔨᓄᑦ 
ᑲᑎᒪᔨᖏᓐᓂᑦ ᖃᓄᐃᑦᑐᑐᐃᓐᓇᕐᓂᒃ ᑐᑭᓯᒋᐊᕈᑎᒃᓴᐅᑲᓐᓂᕈᓐᓇᖅᑐᓂᒃ ᒥᓂᔅᑕᐅᔪᒧᑦ 
ᐃᓱᒪᓕᐅᕋᓱᐊᖅᑎᓪᓗᒍ ᐱᔪᓐᓇᐅᑎᒥᒃ ᐊᖏᖅᑕᐅᔪᖃᕆᐊᖃᕐᒪᖔᖅ. 
 
ᒥᓂᔅᑕᐅᔪᖅ ᐃᒪᐃᓕᐅᕈᓐᓇᖅᑐᖅ 
(5) ᒥᓂᔅᑕ ᐃᒪᐃᑦᑐᓇᖅᑐᖅ 
(a) ᐊᔪᓐᖏᑎᑦᑎᓗᑎᒃ ᐱᓕᕆᓂᐊᕐᓂᕐᒥᒃ ᐊᑭᑐᔫᑎᓂᒃ ᐱᓕᕆᐊᒥᒃ, ᒪᓕᒋᐊᖃᖅᖅᑎᑕᐅᓗᑎᒃ 
ᐅᕝᕙᓗ ᒪᓕᒋᐊᖃᖅᑎᑕᐅᓐᖏᒃᑲᓗᐊᕐᓗᑎᒃ; ᐅᕝᕙᓗ 
(b) ᐱᔪᓐᓇᖅᑎᑦᑎᓂᕐᒥᒃ ᕿᐱᓗᓪᓗᓂ. 
 
ᑎᓕᔾᔪᑕᐅᔪᖅ 
(6) ᐱᔪᓐᓇᐅᑎᐅᔪᖅ ᐊᖏᖅᑕᐅᓗᓂ ᒥᓂᔅᑕᒧᑦ ᒪᓕᓪᓗᖑ ᑎᑎᕋᖅᓯᒪᔪᖅ (5)(a) 
ᐋᖅᑭᒃᓯᒪᔭᕆᐊᖃᖅᑐᖅ ᑎᓕᔾᔪᑕᐅᔪᑐᑦ.” 

 

 
ᑎᑎᖅᑲᑎᒍᑦ ᕖᕝᕗᐊᕆ 2, 2010 ᒥᓂᔅᑕᐅᔪᖅ ᐅᖃᐅᔾᔭᐅᒋᐊᕈᒪᓚᐅᖅᑐᖅ ᐆᒻᒪᖅᑯᑏ ᐊᑭᖏᓐᓂᒃ 

ᕿᒥᕐᕈᔨᓄᑦ ᑲᑎᒪᔨᖏᓐᓂᑦ ᐱᔾᔪᑎᖃᖅᑐᓂᒃ ᖁᓪᓕᒃᑯᑦ ᐆᒻᒪᖅᑯᑎᓕᕆᔨᒃᑯᑦ ᑯᐊᐳᕇᓴᒃᑯᖏᓐᓂᒃ 

ᑐᒃᓯᕋᕈᑕᐅᔪᓂᒃ ᓅᕕᒻᐱᕆ 21, 2009, ᐊᒻᒪ ᑐᓂᔭᐅᓚᐅᖅᑐᓂ ᒥᓂᔅᑕᐅᔪᒧᑦ ᑲᒪᒋᔭᖃᖅᑐᒧᑦ ᕖᕝᕗᐊᕆ 2, 

   1 
 



 

2010 ᐊᖏᖅᑕᐅᔪᒃᓴᐅᔪᓂᒃ ᐊᑭᑑᔪᓂᒃ ᐱᓕᕆᐊᓂᒃ ᐱᔪᓐᓇᐅᑎᒥᒃ ᐱᔭᕇᖅᑕᐅᖁᓪᓗᒍ ᐃᖃᓗᓐᓂ 

ᐆᒻᒪᖅᑯᑎᓄᑦ ᓴᓐᖓᑎᑦᑎᑕᐅᒋᐊᕐᓂᖓᓄ ᒫᓐᓇᒥ ᐃᒪᓐᓇᐅᔪᑦ 5 Kv ᐅᕗᖓ ᑎᑭᓪᓗᒍ 25 kV.  

 
 
 
2. ᐱᒻᒪᕆᐅᓗᐊᕐᓂᖏᑦ ᑐᒃᓯᕋᐅᑕᐅᔪᒥ 
 

ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑯᐊᐳᕇᓴᒃᑯᖏᑦ ᐊᖏᖅᑕᐅᔪᒪᔪᑦ ᐱᔭᕇᕋᓱᐊᕐᓗᒍ ᐃᖃᓗᓐᓂ 

ᐆᒻᒪᖅᑯᑎᖃᕐᕕᐅᔪᑦ ᓴᓐᖓᑦᑎᒋᐊᖁᓪᓗᒋᑦ ᐃᒪᓐᓇᓂ ᓴᓐᖏᓐᓂᖏᓐᓂᒃ 5 kV ᐃᒪᓐᓇᓄᑦ 25 kV. 

ᐱᓗᐊᖅᑐᒥᒃ, ᑐᒃᓯᕋᐅᑕᐅᔪᖅ ᓇᓗᓇᐃᖅᓯᓯᒪᒻᒪᑦ: 

 

"ᑖᓐᓇ ᑐᒃᓯᕋᐅᑕᐅᔪᖅ ᐊᖏᖅᑕᐅᖁᔭᐅᔪᖅ ᒥᓂᔅᑕᐅᔪᒧᑦ ᑲᒪᒋᔭᖃᖅᑐᒧᑦ ᖁᓪᓕᖅ 
ᐆᒻᒪᖅᑯᑎᓕᕆᔨᒃᑯᑦ ᑯᐊᐳᕇᓴᒃᑯᖏᓐᓄᑦ ᒪᓕᓪᓗᒍ ᑎᑎᕋᖅᓯᒪᔪᖅ 18.1 ᑕᕝᕙᓃᑦᑐᖅ ᖁᓪᓕᖅ 
ᐆᒻᒪᖅᑯᑎᓕᕆᔨᒃᑯᑦ ᑯᐊᐳᕇᓴᒃᑯᖏᓐᓂᑦ ᐱᖁᔭᕐᔪᐊᒥ, ᐋᖅᑭᒋᐊᖅᑕᐅᓯᓚᖅ R.S.N.W.T. 1988, 
c.N-2 ᐱᓕᕆᐊᖑᓂᐊᖅᑐᒧᑦ ᐱᔪᓐᓇᐅᑎᒧᑦ ᐱᔭᕇᖅᑕᐅᓂᖓᓄᑦ ᓴᓐᖏᓂᖃᕐᓂᐊᓕᕐᓗᓂ 25Kv 
ᑕᕝᕙᓂ ᐃᖃᓗᓐᓂ ᐆᒻᒪᖅᑯᑎᖃᕐᕕᐅᔪᒥ.” [ᑐᒃᓯᕋᐅᑦ;Piv)] 

 

ᓄᑖᖑᔪᖅ ᐃᒪᐃᑦᑑᓂᐊᕐᒪᑦ ᓄᑖᖑᔫᓐᓂᒃ 25 kV ᑲᓱᖅᑕᕐᕕᐅᓂᐊᖅᑐᓂᒃ ᖃᓂᒋᔭᖓᓂ 

ᐊᐅᓚᐅᑎᖃᕐᕕᐅᔪᑉ ᐊᒻᒪ ᐱᖓᓱᑦ ᓱᓪᓗᓕᒃᑯᑦ 25 kV ᑲᓱᕈᑕᐅᔪᑦ, ᐱᕕᒃᓴᖃᖅᑎᑦᑎᔾᔪᑎᒃᓴᖃᕐᒥᓗᓂ 

ᓯᕗᓂᑦᑎᓐᓂᒃ ᐊᖅᑯᑎᒋᔭᐅᒐᔭᖅᑐᒥᒃ ᓈᓴᐅᑎᓕᒻᒥ 4. ᐱᓕᕆᐊᖑᔪᖅ ᑲᒪᒋᔭᐅᓂᐊᖅᑐᒋᔭᐅᔪᖅ ᐅᑭᐅᓂᒃ 

ᐱᖓᓱᓂᒃ ᐱᒋᐊᕋᔭᕐᓗᓂ 2010/11 ᐊᕐᕌᒍᖓᓂ ᐱᔭᕇᕐᕕᒃᓴᐅᑎᖃᕐᓗᓂ 2012/13, 

ᐊᑭᖃᕐᓂᐊᖅᑐᒋᔭᐅᓪᓗᓂ $14.1 ᒥᓕᐊᓂᒃ. 

 

ᐃᓗᓕᓪᓗᐊᑕᕆᔭᖏᑦ ᑖᒃᓱᒪ ᐱᓕᕆᐊᖑᔪᑦ ᑕᐃᒃᑯᐊ ᐊᖅᑯᑎᖃᕐᕕᐅᒐᔭᖅᑐᑦ ᓴᓇᔭᐅᓂᖏᑦ ᐊᒻᒪ 

ᖃᐅᒻᒪᖅᑯᑎᓄᑦ ᐊᖅᑯᑎᖓ ᓴᓇᔭᐅᒋᐊᕐᓂᖓ. ᐅᑯᐊ ᓇᓗᓇᐃᔭᖅᓯᒪᔪᑦ ᖃᓄᐃᓕᖓᓂᐊᕐᓂᖓᓂ 

ᐊᑭᖏᓐᓂᒃ ᓇᓗᓇᐃᔭᐃᓯᒪᔪᖅ ᖃᓄᐃᓕᐅᖅᑕᐅᔭᕆᐊᖃᕐᓂᖏᑦ ᒪᓕᓪᓗᒋᑦ: 

ᐱᓕᕆᐊᖑᔪᑉ ᐊᑭᖏᑦ ᐊᒡᒍᖅᓯᒪᔪᑦ ᐊᕐᕌᒍᖏᑎᒍᑦ 
ᐊᑐᖅᑕᐅᔪᑦ 2010/11 2011/12 2012/13 ᑲᑎᓕᒫᖅᑐᒋᑦ (ᒥᓕᐊᓐ) 

ᐊᐅᓚᐅᑎᖃᕐᕕᐊᓛ 3.0 2.9 0.7  6.6 
ᐊᐅᓚᐅᑎᖃᕐᕕᓪᓚᕆᒃ 0.7 0.9 3.0 1.3 5.9 
AFUDC 0.2 0.4 0.6 0.4 1.6 

ᑲᑎᑦᑐᒋᑦ 3.9 4.2 4.3 1.7 14.1 
 
 

ᒫᓐᓇᐅᔪᖅ ᐊᖅᑯᑎᒋᔭᐅᔪᖅ ᐃᒪᐃᑦᑐᒻᒪᑦ 5 kV ᐆᒻᒪᖅᑯᑎᓄᑦ ᑐᑦᑕᕐᕕᓪᓗᐊᑕᐅᔪᖅ ᐊᖅᑯᑎᖃᖅᑐᓂ 8-

ᖑᔪᓂᒃ ᑕᕝᕙᓂ ᐃᖃᓗᓐᓂ ᐊᐅᓚᐅᑎᖃᕐᕕᖓᓂ. ᒪᕐᕉᒃ ᐊᖅᑯᑎᒋᔭᐅᔪᑦ ᒫᓐᓇᐅᔪᖅ 

ᑲᓱᖅᓯᒪᑎᑕᐅᑲᐃᓐᓇᖅᑐᒃ ᐆᒻᒪᖅᑯᑎᖃᕐᕕᑲᓐᓂᐅᔪᒥ ᑕᒫᓂ ᐊᐅᓚᐅᑎᖃᕐᕕᐅᔪᖅ ᐱᔪᓐᓇᐃᓕᕐᓂᖅᐸᑦ 

ᓇᓪᓕᐅᒃᑯᒫᖑᔪᒥ. ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑯᐊᐳᕇᓴᒃᑯᖏᑦ ᐅᖃᖅᓯᒪᔪᑦ ᒫᓐᓇᐅᔪᖅ ᐋᖅᑭᒃᓯᒪᓂᖏᑦ 

ᐊᖅᑯᑎᒋᔭᐅᕙᒻᒪᑕ ᑕᕝᕙᓂ ᐊᑲᐅᓐᖏᓕᐅᕈᑎᖃᓕᖅᐸᑦᑐᑎᒃ ᓴᓐᖏᓐᓂᖏᓐᓂᒃ ᑕᐃᒃᑯᓄᖓ ᐊᑐᖅᐸᑦᑐᓄᑦ 

ᐱᔾᔪᑎᒋᓪᓗᒋᑦ ᐊᖅᑯᑎᒋᔭᖏᑦ ᐊᒥᓲᓂᖏᓐᓄᑦ. ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑯᐊᐳᕇᓴᒃᑯᖏᑦ ᐅᖃᖅᑐᑦ, 

ᒫᓐᓇᐅᔪᖅ ᑕᓪᓕᒪᐅᔪᑦ ᐊᖅᑯᑎᐅᔪᑦ ᑕᕝᕙᓐᖓᑦ ᐊᑐᖅᑕᐅᔪᒻᒪᕆᐅᒻᒪᑕ ᐊᒻᒪ ᐋᖅᑭᒋᐊᕆᐊᖃᐃᓐᓇᖅᑐᑎᒃ. 

 

ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᐅᖃᖅᑐᑦ: 

 
" ᖃᐅᔨᓴᕐᓂᖃᖅᖅᑎᓪᓗᑕ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᖃᐅᔨᒪᐅᖅᑐᑦ ᐃᓕᔭᐅᓇᓱᐊᖅᑎᓪᓗᒋᑦ 
ᒫᓐᓇᐅᔪᖅ 5 kV ᐊᖅᑯᑎᒋᕙᑦᑕᖓᓄᑦ, ᒫᓐᓇᐅᔪᖅ ᐊᑐᖅᑕᐅᔪᓐᓴᕐᓂᖓ ᐃᓚᐃᓐᓇᖓ 
ᐅᕝᕙᓘᓐᓃᑦ ᑕᒪᕐᒥᒃ ᑲᓱᖅᑎᒐᓱᐊᕐᓗᒍ ᐱᑐᐃᓐᓇᐅᖏᒻᒪᑦ ᐅᕝᕙᓗ ᐊᔪᕐᓇᕐᒪᑦ ᐃᓱᒪᒋᓪᓗᒋᑦ 
ᑕᒪᒃᑯᐊ ᐊᑭᓲᓂᖏᓐᓄᑦ ᑕᕝᕗᓈᕆᐊᖃᖅᑐᑦ. ᐃᒪᐃᖃᑦᑕᖅᓯᒪᔪᑦ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ 
ᑯᐊᐳᕇᓴᒃᑯᑦ ᑐᕚᖃᖅᓯᒪᒻᒪᑕ ᐃᓚᐃᓐᓇᖏᓐᓂ ᑲᓱᖅᑎᑦᑎᓯᒪᓂᕐᒧᑦ ᐊᐅᔭᒃᑯᑦ ᐃᓱᒪᒋᓪᓗᒋᑦ 
ᑕᐃᒃᑯᐊ ᐃᓪᓗᓕᐅᕐᓂᐅᔪᑦ ᐊᒻᒪ ᓴᓇᒋᐊᕐᓂᐅᔪᑦ, ᑭᓯᐊᓂᓕ ᐃᓱᒪᖅᓱᓐᖏᒻᒪᑕ ᐊᒥᓱᕈᖅᐸᓪᓕᐊᔪᑦ 
ᐃᓱᒪᒋᓪᓗᒋᑦ ᐅᕝᕙᓗ ᑖᒃᑯᐊ ᓱᑯᑦᑎᐊᓃᓐᓂᖏᑦ ᑲᓱᕐᕕᐅᔪᓄᑦ ᓄᒃᑎᕆᐊᓕᓐᓄᑦ 
ᓄᒃᑎᕈᑕᐅᔪᓐᓇᖅᐸᑕ. 

 
ᖃᐅᔨᒪᔭᐅᓐᖏᑦᑐᑦ ᖃᒥᓐᓂᐅᔪᑦ ᐊᒃᓱᕈᕈᑕᐅᓕᒃᑲᓂᖅᐸᒻᒪᑕ ᖁᓪᓕᖅ ᐆᒻᒪᖅᑯᓕᕆᔨᒃᑯᑦ 
ᑯᐊᐳᕇᓴᒃᑯᖏᓐᓄ ᐅᑭᐅᓪᓗᐊᒃᑯᑦ ᐊᑐᖅᑕᐅᓗᐊᓐᖑᐊᕐᓂᖏᓐᓂᒃ ᐊᒥᒐᖅᓯᐱᓯᓐᓇᖅᑎᓪᓕᓗᒋᑦ 
ᓴᓐᖏᓂᖏᓐᓂᒃ ᓅᒃᑎᓇᓱᐊᕐᓂᕐᒧᑦᒃ ᐅᑭᐅᒃᑯᑦ ᐊᔪᕐᓇᕈᔪᒃᑎᓪᓗᒍ ᒫᓐᓇᐅᔪᖅ ᐊᑐᖅᑕᑎᓐᓄ 5 kV. 
ᑕᒪᒃᑯᐊ ᐊᖅᑯᑕᐅᕙᑦᑐᑦ ᐱᑕᖃᕆᐊᖃᒃᑲᓂᖅᐸ ᐊᔪᕐᓇᕐᒪᑕ ᑲᓱᖅᑎᑦᑎᓂᕐᒧᑦ ᐊᐅᓚᓐᓇᓱᐊᕐᓗᓂ 
ᒫᓐᓇᐅᔪᖅ ᐋᖅᑭᒃᓯᒪᓂᖏᑦ ᐊᑐᕐᓗᒋᑦ. ᑲᓱᖅᓯᒪᔪᓐᓇᖏᓐᓂᖏᓐᓄᑦ ᐅᕝᕙᓗ ᓄᒃᑎᖅᑎᕋᓱᐊᕐᓂᕐᒧᑦ 
ᐊᓯᐊᓄᑦ ᐊᑐᕐᓗᑎᒃ 5 kV ᐊᔪᕐᓇᕈᑎᒋᒋᕙ ᐲᓯᓇᓱᐊᕆᐊᒃᓴᖅ ᑕᕝᕙᓐᖓᑦ ᐊᑐᖅᑕᐅᕙᑦᑐᓂ 
ᖃᐅᒻᒪᖅᑯᑎᖃᕐᕕᓪᓗᐊᑕᐅᔪᒥᒃ. ᒫᓐᓇᐅᔪᖅ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑯᐊᐳᕇᓴᒃᑯᖏᑦ 
ᒫᓐᓇᐅᔪᖅ ᖃᒥᑦᑎᓪᓚᕆᒋᐊᖃᖅᐸᒻᒪᑕ ᐲᖅᓯᓂᐊᕈᑎᒃ ᐊᒻᒪ ᐊᓯᔾᔩᓂᐊᕈᑎᒃ ᓇᕿᑦᑕᖅᑐᖓᓂᒃ 
ᖃᒥᑦᑐᖃᕐᓂᖅᐸᑦ.” [ᑐᒃᓯᕋᐅᑕᐅᔪᖅ P4] 

 
ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᓇᓗᓇᐃᖅᓯᓯᒪᔪᑦ ᐱᑐᖃᐅᓂᕆᓕᖅᑕᖏᓐᓂᒃ ᐊᒻᒪ 
ᐊᑐᖅᑕᐅᕙᒍᓐᓃᕐᓂᖏᓐᓂᒃ ᒫᓐᓇᐅᔪᖅ ᐱᖁᑎᒋᔭᐅᔪ ᐃᓱᒫᓗᒍᑕᐅᒻᒪᑕ: 
 
 

ᐱᑐᖃᐅᓂᖓ ᐊᒻᒪ ᐊᑐᖅᑕᐅᖃᑦᑕᕈᓐᓃᕐᓂᖓ ᒫᓐᓇᐅᔪᖅ 5 kV ᐃᓱᒫᓗᒍᑕᐅᒻᒥᔪᖅ ᖁᓪᓕᖅ 
ᐆᒻᒪᖅᑯᑎᓕᕆᔨᒃᑯᑦ ᑯᐊᐳᕇᓴᒃᑯᓐᓄᑦ. ᐃᖃᓗᓐᓂ ᐊᐅᓚᐅᑎᖃᕐᕕᐅᔪᖅ ᐱᑕᖃᕐᒪᑦ ᑕᒪᒃᑮᓐᓂᑦ 
ᐱᑐᖃᐅᔪᓂᒃ ᐊᒻᒪ ᓄᑖᖑᔪᓂᒃ ᓱᓇᒃᑯᑖᓂᑦ. ᓱᓇᒃᑯᑖᖑᔪᑦ ᐊᔾᔨᒌᓐᖏᑦᑐᓂᒃ 
ᓇᓗᓇᐃᒃᑯᑕᖃᐅᖅᑐᑎᒃ ᐊᒻᒪ ᓴᓇᔭᐅᒪᓂᖏᑕ ᒪᓕᒋᐊᖃᖅᑕᖏᑦ ᒫᓐᓇᐅᔪᖅ ᐊᑐᕈᓐᓇᕐᓂᖏᑦ 
ᐊᑐᖅᑕᑦ. ᐊᒥᓱᑦ ᐊᓯᔾᔨᕆᑕᐅᔪᑦ ᐊᒻᒪ ᐊᓯᖏᑦ ᐊᔾᔨᒌᒍᓐᓃᕐᖓᒋᑦ ᓴᓇᔪᒥᓂᕐᒧᑦ 
ᒪᓕᒃᑕᐅᔭᕆᐊᖃᖅᑎᔪᓄᑦ ᐊᒻᒪ ᑐᕚᒃᓴᐅᓗᐊᕈᓐᓃᖅᑐᑎᒃ. ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ 
ᑯᐊᐳᕇᓴᒃᑯᖏᑦ ᐋᖅᑭᒃᓯᓯᒪᔪᑦ ᓄᑖᖑᔪᓂ ᓴᓇᔭᐅᓯᒪᔪᓂᒃ ᐊᒻᒪ ᓂᐅᕕᖅᐸᓕᐊᓪᓗᑎᒃ 
ᐊᑐᖅᑕᐅᔭᕆᐊᖃᖅᑐᓂᒃ ᒪᓕᓐᓂᐊᕐᒪᑕ ᒫᓐᓇᐅᔪᖅ ᒪᓕᒃᑕᐅᔭᕆᐊᖃᖅᑐᓄᑦ ᑕᒫᓂ ᑲᓇᑕᒥ. 
ᑕᐃᒪᓕ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑯᐊᐳᕇᓴᒃᑯᖏᑦ ᐊᑐᕈᒫᕐᓂᐊᖅᐳᑦ ᑕᒪᒃᑯᓂᖓ 
ᒪᓕᒃᑕᐅᔭᕆᐊᖃᖅᑐᓂᒃ ᐊᑐᖅᑕᐅᓪᓗᐊᑕᕐᓂᐊᕐᓗᑎᒃ 25 kV ᓴᓇᒋᐊᖅᑕᐅᓂᖓᓄᑦ, ᑕᐃᒫᒃ 
ᐱᐅᓯᒋᐊᕐᓗᓂ ᑐᕚᒃᓴᐅᔪᓐᓇᕐᓂᖓ ᑖᒃᑯᐊ ᐊᑐᖅᑕᐅᕙᑦᑐᑦ. [ᑐᒃᓯᕋᐅᑦ P4] 

 

ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑯᐊᐳᕇᓴᒃᑯᖏᑦ ᐅᖃᖅᓯᒪᔪᑦ ᑕᒪᓐᓇ ᐋᖅᑭᒋᐊᕐᓂᐅᔪᖅ ᐃᖅᑲᓇᐃᔭᖅᑎᓄᑦ 

ᐊᑦᑕᕐᓇᓐᖏᓐᓂᖅᓴᐅᓕᕋᔭᖅᑐᖅ: 

"ᐊᑕᖏᕐᓗᒍ ᐅᐱᕈᓱᒃᑲᑦᑕ ᑕᒪᓐᓇ ᒪᕐᕈᐃᓕᖃᖓᒻᒪᑦ, ᓴᐳᔾᔨᑲᓂᖅᑐᓂᓗ ᐃᖅᑲᓇᐃᔭᖅᑎᑎᓐᓂᒃ 
ᐊᑕᐅᑦᑎᒃᑯᑦ ᐊᑐᖅᐸᑦᑐᑦ ᐊᑐᑦᑎᐊᕈᓐᓇᓂᖅᓴᐅᖁᓪᓗᒋᑦ ᐱᔪᓐᓇᐃᓕᑲᓪᓚᑦᑐᒥᓂᐅᑉᐸᑦ. ᒫᓐᓇᐅᔪᖅ 
ᐃᖃᓗᓐᓂ ᓴᓐᖏᓂᖓ 5 kV ᐊᓯᐊᓅᕆᔾᔪᑎᖓ ᓄᖅᑲᖓᑎᑦᑎᔪᓐᓇᖏᒻᒪᑦ ᑕᐃᒫᒃ 
ᐊᑦᑕᕐᓇᐅᑎᒋᒃᑲᓂᖅᐹ ᐋᖅᑭᓐᓇᓱᐊᕐᓗᒍ. ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑯᐊᐳᕆᓴᒃᑯᑦ ᐃᓱᒪᔪᑦ 
ᑕᒪᕐᒥᒃ ᑭᖑᕝᕕᑕᐅᑦᑎᐊᒻᒪᕆᒃᐸᑦ ᐊᓯᔾᔨᕆᐊᕈᑎᖓ ᐊᑭᑭᓐᓂᖅᓴᐅᒐᔭᖅᑐᖅ ᐊᒻᒪ 
ᑐᕚᕆᔭᒃᓴᐅᓂᖅᓴᐅᓪᓗᓂ ᖃᐅᔨᓇᓱᐊᕐᓗᓂ ᓴᓇᒋᐊᕐᓂᕐᒧᑦ ᐊᒻᒪ ᒫᓐᓇᐅᔪᑦ ᓱᓇᒃᑯᑖᓄᑦ.” 
[ᑐᒃᓯᕋᐅᑦ P3]         

 

ᐊᒻᒪ ᓱᓕ, ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑯᐊᐳᕇᓴᒃᑯᖏᑕ ᐅᒻᒪᖅᑯᑎᓄᑦ ᐊᖅᑯᑎᒋᕙᒃᑕᖓ 

ᓴᓐᖓᑦᑎᒋᐊᖅᑕᐅᑉᐸᑦ 25 Kv ᔭᒐᐃᓐᖏᓂᖅᓴᐅᕙᒃᑲᔭᖅᑐᑦ ᐃᖃᓗᓐᓂ ᐆᒻᒪᖅᑯᑎᐅᔪᑦ ᐊᖅᑯᑎᖓᓂ ᐊᒻᒪ 

ᑕᐃᒪᐃᑎᓪᓗᒍ ᐊᑐᓐᖏᓂᖅᓴᐅᒐᔭᖅᑐᑦ ᑮᓇᐅᔭᓂᒃ ᐊᐅᓪᓚᑕᐅᓂᖏᓐᓄ ᐊᒻᒪ ᒪᑭᒪᔭᐅᔭᕆᐊᖃᕐᓂᖏᓐᓄᑦ 

ᐊᑭᓕᕆᐊᖃᖅᐸᑦᑐᓄᑦ. 

 

ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑯᐊᕈᕇᓴᒃᑯᖏᑦ ᐅᖃᖅᓯᒪᔪᑦ ᑕᒪᓐᓇ ᐊᓯᔾᔨᖅᐸᓪᓕᐊᓂᐅᔪᖅ ᑭᖑᓕᕇᑦᑕᖅᑐᒥ 

ᑲᒪᒋᔭᐅᓂᐊᖅᑐᖅ ᐊᒻᒪ ᐊᔾᔨᒌᓐᖏᑦᑐᓂ ᓱᑯᑦᑎᐊᓃᓐᓂᖏᓐᓂ ᓄᓇᓖᑦ ᖃᒥᓐᖓᑲᐃᓐᓇᖃᑦᑕᓂᐊᖅᑐᑦ 

ᐃᑲᕐᕋᓄᑦ ᐊᒥᓱᑲᓪᓚᐅᔪᓄᑦ.  

 

 
3. ᐊᑐᖅᑕᐅᖃᑦᑕᕐᓂᖓ 
 
ᑎᑎᖅᑲᑎᒍᑦ ᐅᓪᓗᖓᓂ ᒫᔨ 10, 2010 ᐆᒻᒪᖅᑯᑏᑦ ᐊᑭᖏᓐᓂᒃ ᕿᒥᕐᕈᔩᑦ ᖃᐅᔨᒃᑲᐃᓚᐅᖅᑐᑦ 

ᓄᓇᓕᐸᐅᔭᒃᑯᓐᓂᑦ ᐃᖃᓗᓐᓂ ᐱᔾᔪᑎᖃᖅᑐᒥᒃ ᑖᒃᓱᒥᖓ ᑐᒃᓯᕋᐅᑕᐅᔪᒥᒃ. ᐆᒻᒪᖅᑯᑏᑦ ᐊᑭᖏᓐᓂᒃ 

ᕿᒥᕐᕈᔩᑦ ᐅᖃᐅᔾᔨᒋᐊᓚᐅᕐᒥᔪᑦ ᑖᒃᓱᒥᖓ ᑐᒃᓯᕋᐅᑕᐅᔪᒥᒃ ᓴᖅᑭᑕᐅᖁᓪᓗᒍ ᑐᓴᒐᒃᑕᐅᔪᓂᒃ ᓴᓇᔭᐅᕙᒃᑐᓂ 

ᑕᒫᓂ ᓄᓇᕗᒻᒥ ᒫᔨ 22-ᒥ ᐊᒻᒪ 29 ᓄᓇᕗᒻᒥ ᓂᐅᔅ/ᓄᐊᑦ, ᒫᔾᔨ 24 ᐊᒻᒪ 31 ᑭᕙᓪᓕᕐᒥ ᑐᓴᒐᒃᓴᐅᔪᓂ 

ᐊᒻᒪ ᒫᔾᔨ 19 ᐊᒻᒪ 26 ᓄᓇᑦᓯᐊᕐᒥ ᐱᕙᓪᓕᐊᔪᓂ. ᐆᒻᒪᖅᑯᑏᑦ ᐊᑭᖏᓐᓂᒃ ᕿᒥᕐᕈᔩᑦ 

ᐱᕕᖃᖅᑎᑦᑎᓚᐅᖅᑐᑦ ᑕᖅᑲᒃᑯᓂᖓ ᑐᓂᓯᔪᓐᓇᖁᓪᓗᒋᑦ ᐃᓱᒪᒋᔭᖏᓐᓂᒃ ᑖᒃᓱᒧᖓ ᑐᒃᓯᕋᐅᑕᐅᔪᒧᑦ 

ᐆᒻᒪᖅᑯᑏᑦ ᐊᑭᖏᓐᓂᒃ ᕿᒥᕐᕈᔩᓄᑦ ᑎᑭᓐᓇᓱᐊᕐᓗᒍ ᐄᐳᕈᓪ 9, 2010. 

 

ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑯᐊᐳᕇᓴᒃᑯᑦ ᐅᓂᒃᑳᕆᐊᖅᑐᖅᓯᒪᓚᐅᖅᑐᑦ ᓄᓇᓕᐸᐅᔭᒃᑯᑦ ᑲᑎᒪᔨᖏᓐᓄᑦ 

ᑖᒃᓱᒧᖓ ᑐᒃᓯᕋᐅᑕᐅᔪᒥᒃ ᐱᔾᔪᑎᖃᖅᑐᑎᒃ ᐄᐳᕈᓪ 7, 2010. ᑎᑎᕋᖅᓯᒪᔪᓂ ᐱᓚᐅᓐᖏᒻᒪᑕ ᑐᕌᖓᔪᓂᒃ 

ᑖᒃᓱᒥᖓ ᑐᒃᓯᕋᐅᑕᐅᔪᒧᑦ ᑕᖅᑲᒃᑯᓇᓐᖓᑦ. 

 

ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑯᐊᐳᕇᓴᒃᑯᖏᑦ ᑭᐅᓚᐅᖅᑐᑦ ᑐᑭᓯᒋᐊᕈᑕᐅᖁᔭᐅᓯᒪᔪᓂᒃ ᐆᒻᒪᖅᑯᑏᑦ 

ᐊᑭᖏᓐᓂᒃ ᕿᒥᕐᕈᔩᓂᑦ ᒫᔾᔨ 15, 2010. 

ᐆᒻᒪᖅᑯᑏᑦ ᐊᑭᖏᓐᓂᒃ ᕿᒥᕐᕈᔩᑦ ᐃᓱᒪᒃᓴᖅᓯᐅᕈᑎᒋᓚᐅᖅᑕᖓ ᑕᒪᒃᓱᒧᖓ ᑕᕝᕙᓃᑦᑐᖅ ᐅᓂᒃᑲᖑᔪᒥ. 

 
 

4. ᐃᓱᒪᒃᓴᖅᓯᐅᕈᑕᐅᓂᖓ ᑐᒃᓯᕋᐅᑎᐅᑉ 

 

ᑐᒃᓯᕋᐅᑕᐅᔪᖅ ᐊᖏᖅᑕᐅᖁᔭᐅᔪᖅ ᐊᑭᑐᔫᒧᑦ ᐱᓕᕆᐊᒧᑦ ᐱᔪᓐᓇᐅᑎᐅᔪᖅ ᐱᔭᕇᖅᑕᐅᔪᓐᓇᖁᓪᓗᒍ 

ᓴᓇᒋᐊᖅᑕᐅᓂᖓ ᐃᖃᓗᓐᓂ ᐆᒻᒪᖅᑯᑎᓄᑦ ᓴᓐᖏᓂᕆᔪᓐᓇᖅᑕᖓ ᒫᓐᓇᐅᔪᖅ ᐊᑐᖅᑕᐅᕙᑦᑐᒥᒃ 5 kV  

ᓴᓐᖏᓂᖃᖅᑐᒥᒃ ᐅᕗᖓ 25 kV ᓴᓐᖏᓂᖓᓄᑦ. ᐆᒻᒪᖅᑯᑏᑦ ᐊᑭᖏᓐᓂᑦ ᕿᒥᕐᕈᔨᐅᔪᑦ ᑲᑎᒪᔨᖏᑦ 

ᐃᓱᒪᖃᖅᑐᑦ ᑕᐃᓐᓇ ᑐᒃᓯᕋᐅᑕᐅᔪᖅ ᐱᓕᕆᐊᒥᒃ ᐱᔭᕇᕈᑕᐅᓂᐊᕐᓗᓂ ᐱᓕᐊᒧᑦ ᑕᐃᒃᑯᐊ ᑮᓇᐅᔭᑦ 

ᐊᑐᖅᑕᐅᕙᒌᖅᓯᒪᓕᖅᑎᓪᓗᒋᑦ ᒪᓕᑦᑑᔮᓐᖏᒻᒪᑦ ᒪᓕᒃᑕᐅᔭᕆᐊᖃᖅᑎᑕᐅᔪᓂᒃ ᐃᓚᖓᓂ 18.1 ᖁᓪᓕᖅ 

ᐆᒻᒪᖅᑯᑎᓕᕆᔨᒃᑯᑦ ᑯᐊᐳᕇᓴᒃᑯᖏᑕ ᐱᖁᔭᕐᔪᐊᖓᓂᒃ. ᓴᖅᑮᓗᓂ ᑐᒃᓯᕋᐅᑕᐅᔪᒥ “ᐱᔭᕇᕐᓂᐊᕐᓗᒍ” 

ᐱᓕᕆᐊᖅ, ᐃᓱᒪᖅᓱᑎᑦᑎᓐᖏᓚᐅᖅ ᒥᓂᔅᑕᐅᔪᒥᒃ ᖃᐅᔨᓴᕈᓐᓇᕐᓗᓂ ᑐᒃᓯᕋᐅᑕᐅᔪᒥᒃ ᐊᒻᒪ 

ᐊᑐᕈᓐᓇᕐᓂᖓᓄᑦ ᐊᔪᓐᖏᑕᒥᓂᒃ ᒪᓕᓪᓗᒍ ᐱᖁᔭᖅ ᑐᑭᖃᑦᑎᐊᖅᑐᒃᑯᑦ ᐊᓯᖏᓐᓂᓪᓗ ᕿᒥᕐᕈᔪᓐᓇᕐᓗᑎᒃ. 

ᑐᒃᓯᕋᕐᓂᐅᔪᖅ ᐊᖏᔪᒧᑦ ᐊᑭᑐᔫᒧᑦ ᐱᓕᕆᐊᒧᑦ ᐱᔪᓐᓇᐅᑎᖃᕐᓂᖅ ᑮᓇᐅᔭᓂᒃ ᐊᒥᓱᓂᒃ 

ᐊᑐᖅᐸᒌᖅᓯᒪᓕᖅᑎᓪᓗᒋᑦ ᐱᓕᕆᐊᒧᑦ ᖁᓪᓕᖅ ᐅᒻᒪᖅᑯᑎᓕᕆᔨᒃᑯᑦ ᑯᐊᐳᕆᓴᒃᑯᓐᓄᑦ 

ᑕᐃᒪᐃᓕᐅᒃᑲᓐᓂᕋᓱᐊᕆᐊᖃᓐᖏᑦᑐᑦ ᓯᕗᓂᑦᑎᓐᓂ. ᑖᓐᓇ ᐅᓂᒃᑲᖑᔪᖅ ᐱᔾᔪᑎᒋᓪᓗᒍ, ᐆᒻᒪᖅᑏᑦ 

ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏ ᕿᒥᕐᕈᓂᐊᖅᑐᑦ ᑐᒃᓯᕋᐅᑕᐅᔪᒥᒃ ᐃᓗᓕᕆᓗᓂᐅᒃ ᑐᒃᓯᕋᐅᑕᐅᔪᖅ 

ᐊᑭᑐᔪᖅᑐᕈᑎᓄᑦ ᐱᓕᕆᐊᒧᑦ ᐱᔪᓐᓇᐅᑎᒧᑦ ᑖᒃᓱᒧᖓ ᐱᓕᕆᐊᓕᒫᒧᑦ. 

 

ᐆᒻᒪᖅᑯᑎᑦ ᐊᑭᖏᓐᓂ ᕿᒥᕐᕈᔩᑦ ᑲᑎᒪᔨᖏᑦ ᐅᖃᓚᐅᖅᑐᑦ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ 

ᖃᐅᔨᓴᕐᓂᕆᓚᐅᖅᑕᖓᓂ ᐅᐃᒍᖓᓂ A ᑕᐅᕗᖓ ᐅᑎᖅᑐᖅ 2005-ᒧᑦ ᓴᓐᖏᓂᖏᓐᓄᑦ ᒪᓕᒋᐊᓕᓐᓄᑦ 

ᐊᖅᑯᑎᖏᓐᓂ 6 ᐊᒻᒪ 7 ᒪᓕᓐᓂᖃᓚᐅᓐᖏᒻᒪᑎ ᓴᓇᔭᐅᔪᓄᑦ ᒪᓕᑕᐅᒋᐊᖃᓲᓄᑦ ᓇᓴᐅᑎᖃᖅᑐᖅ C235. 

ᐆᒻᒪᖅᑯᑏᑦ ᐊᑭᖏᓐᓂᒃ ᕿᒥᕐᕈᔨᓄᑦ ᖃᐅᔨᓚᐅᕐᒥᔪᑦ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᑎᕋᖅᓯᒪᔭᖏᓐᓂᒃ 

ᑕᒪᒃᑯᐊ ᒫᓐᓇᐅᔪᖅ ᐊᑐᖅᑕᐅᕙᑦᑐ ᓈᓴᐅᑎᓖᑦ 6, 4, 3, ᐊᒻᒪ 2 ᐊᑲᐅᓐᖏᓕᐅᕈᑎᖃᓛᕐᒥᒻᒪᑕ ᐊᕐᕌᒍᓂ 

ᑕᓪᓕᒪᓂᑦ 7-ᓄᑦ ᐊᒡᒋᖅᑐᓂᒃ ᐊᖏᓗᐊᕐᓂᖏᓐᓄᑦ ᐊᑐᖅᑐᑦ. ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑯᐊᐳᕇᓴᒃᑯᖏᑦ 

ᐅᖃᓚᐅᖅᑐᑦ, ᑕᐃᒃᑯᐊ ᐊᓯᐊᓅᖅᑕᐅᑉᐸᑕ ᑕᐃᑯᓇᓐᖓᑦ ᐊᖅᑯᑎᒋᔭᐅᕙᑦᑐᓂᒃ ᒪᓕᒃᑕᐅᔭᕆᐊᖃᖅᑐᓂᒃ 

ᐊᑲᐅᓐᖏᓕᐅᕈᑎᖃᑦᑲᓂᕐᓂᐊᕐᒥᔪᑦ ᑕᑕᒍᔾᔭᐅᑐᐃᓐᓇᕆᐊᖃᖅᑐᑎᒃ ᖃᒃᑲᓐᓂᖓᒍᑦ ᖃᓂᒋᔭᖓᓂ 

ᐊᑯᑕᐅᕙᑦᑐᓂᒃ, ᐃᓚᖏᓐᓂᒃ ᒪᕐᕈᐊᑎᓐᖑᐊᕐᓗᒍᖃᐃ ᐊᑐᖅᑕᐅᕙᓐᓂᖏᑦ ᐊᑐᖅᑕᐅᓗᑎᒃ. [ᐆᒻᒪᖅᑯᑏᑦ 

ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᑦ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑯᐊᐳᕇᓴᒃᑯᑦ 2b)] 

 

ᐆᒻᒪᖅᑯᑎᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᑦ ᐅᖃᓚᐅᖅᑐᑦ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑯᐊᕈᕇᓴᒃᑯᖏᑦ 

ᑕᐃᒃᑯᐊ ᐋᖅᑭᒋᐊᖅᑕᐅᓚᐅᖅᑎᓪᓗᒋᑦ ᖃᒥᖃᑦᑕᕐᓂᐅᕙᑦᑐᑦ ᖃᒥᓐᖓᓂᖏᑦ ᕿᓚᒻᒥᐅᑎᑕᐅᒋᐊᕈᓐᓇᖅᑐᑦ 

112 ᒥᓂᔅᒥ ᐊᒻᒪ ᖃᒥᓐᖓᕙᒃᑲᔭᖅᑐᑎᒃ 5 ᒥᓂᔅᒥ ᐅᕝᕙᓗ ᑐᖔᓂ ᑕᐃᒪᐃᖃᑦᑕᕈᓐᓃᕋᔭᖅᑐᑎᒃ 

(ᑭᑦᑐᕋᖅᑐᖃᖅᐸᑦ ᐊᒻᒪ ᑎᒻᒥᐊᓄᑦ ᖃᒥᑎᑕᐅᓗᑎᒃ). [ᐆᒻᒪᖅᑯᑏᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᑦ 

ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑯᐊᐳᕇᓴᒃᑯᑦ 3b)] ᐆᒻᒪᖅᑯᑏᑦ ᐊᑭᖏᓐᓂᒃ ᖃᐅᔨᓴᖅᑏᑦ ᑲᑎᒪᔨᖏᑦ 

ᐃᓱᒪᖃᖅᑐᑦ ᑭᖑᕙᕆᐊᖅᑕᐅᒐᓗᐊᖅᐸᑦ  ᓇᒻᒪᓈᓐᖏᑦᑐᐃᓐᓇᕆᐊᖃᕐᒪᑦ. ᐆᒻᒪᖅᑯᑏᑦ ᐊᑭᖏᓐᓂᒃ 

ᕿᒥᕐᕈᓂᕐᒧ ᑲᑎᒪᔨᖏᐅᔪᑦ ᑕᒪᒃᑯᐊ ᓴᓇᐅᔭᒋᐊᕆᐊᖃᓪᓚᕆᓕᖅᑐᑦ, ᒫᓐᓇᒪᒃᑯᑦ, ᐱᔾᔪᑎᒋᓪᓗᒍ ᑕᐃᒃᑯᐊ 

ᐊᑐᖅᑕᐅᕙᑦᑐᑦ ᓴᓐᖏᓂᐅᔪᒧᑦ ᐊᒥᓱᑲᓪᓚᐅᔪᑦ 5 kV ᓴᓐᖏᓂᖃᖅᑐᓄᑦ ᐊᑐᖅᑕᐅᕙᑐᑦ ᑎᑭᐅᑎᓯᒪᓕᕐᒪᑕ 

ᐅᕝᕙᓗ ᐃᓱᓕᕝᕕᒃᓴᖓ ᑎᑭᓕᕐᒪᑦ, ᐊᒥᓱᕈᖅᐸᓪᓕᐊᑎᓪᓗᒋᑦ ᑕᒪᒃᑯᐊ ᐊᑐᖅᐸᑦᑐᑦ. 

 

ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑯᐊᐳᕇᓴᒃᑯᖏᑦ ᒥᒃᓴᐅᓴᒃᓯᓯᒪᔪᑦ ᔭᒐᐃᓐᖏᓂᖅᓴᐅᓂᐊᕆᐊᖏᓐᓂᒃ 

ᓴᓐᖓᑎᑦᑎᑕᐅᒋᐊᖅᐸᑕ 25 kV ᐃᒪᐃᑦᑑᓂᐊᖅᑐᒋᔭᐅᔪᖅ 2112 Mwh 2013-ᒥ. ᒥᒃᓴᐅᓴᒃᑕᐅᓯᒪᓂᖏᑦ 

ᔭᒐᐃᓐᖏᓂᖅᓴᐅᓂᐊᕆᐊᖏᓐᓂᒃ ᐋᖅᑭᒃᑕᐅᓯᒪᔪᖅ ᐆᒻᒪᖅᑯᑏᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᑦ ᖁᓪᓕᖅ 

ᐆᒻᒪᖅᑯᓕᕆᔨᒃᑯᑦ ᑯᐊᐳᕇᓴᒃᑯᖏᑦ 7e). ᐆᒻᒪᖅᑯᑏᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᑦ ᐃᓕᑕᖅᓯᓯᒪᔪᑦ 

2009 ᔭᒐᐃᔾᔪᑕᐅᓚᐅᖅᑐᑦ ᒥᒃᓴᐅᓴᒍᑕᐅᓪᓗᑎᒃ 2013-ᒥ ᔭᒐᐃᔭᐅᓂᐊᕋᓱᒋᔭᐅᔪᑦ ᖃᓄᐃᓗᐊᖅᑑᔮᓐᖏᑦᑐᑦ 

ᐅᖃᐅᓯᖃᖅᓯᒪᓐᖏᒻᒪᑦ ᐊᖏᓪᓕᕙᓪᓕᐊᓂᐊᕐᓂᖓᓂᒃ ᐊᑯᕐᖓᓐᓂ 2009-ᒥ 2013-ᒧᑦ. ᑭᓯᐊᓂᓕ, 2009-ᒥ 

ᔭᒐᐃᓂᐅᔪᑦ ᐊᑐᖅᑕᐅᔪᑦ ᐱᒋᐊᕈᑕᐅᓗᑎᒃ ᔭᒐᐃᓂᕐᒧᑦ ᒥᒃᓴᐅᓴᒃᑕᐅᓯᒪᔪᑦ ᐱᖃᓯᐅᔾᔨᔪᑦ ᑕᒪᒃᑮᓐᓂᒃ 

ᐱᔭᕆᐊᑐᓂᖅᓴᓄᑦ (ᖃᐅᒻᒪᖁᑎᓄᑦ ᔭᒐᐃᔾᔪᑕᐅᔪᑦ) ᐊᒻᒪ ᐱᔭᕆᐊᑐᔪᓅᓐᖏᑦᑐᖅ ᔭᒐᐃᔾᔪᑕᐅᔪᑦ 

(ᓇᓗᓇᐃᖅᓯᒪᓐᖏᑦᑐᑦ ᔭᒐᐃᓂᕐᒧᑦ). ᑕᐃᒪᓕ ᒥᒃᓴᐅᓴᒃᑕᐅᔾᔪᑎᖏ ᐊᑐᖅᑕᐅᓂᖅᐸᑕ ᒫᓐᓇᐅᔪᖅ 

ᐆᒻᒪᖅᑯᑎᓄᑦ ᔭᒐᐃᔾᔪᑕᐅᔪᓄᑦ ᑕᐃᒃᑯᐊ ᔭᒐᐃᔭᐅᔪᑦ ᒥᑭᓐᓂᖅᓴᐅᒐᔭᓐᖑᐊᖅᑐᑦ. 

 

ᐆᒻᒪᖅᑯᑏᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᑦ ᐅᖃᖅᓯᒪᔪᑦ ᑮᓇᐅᔭᑎᒍᑦ ᖃᐅᔨᓴᖅᑕᐅᓂᖏᑦ ᐃᓚᖓᓂ 

ᐱᖃᓯᐅᔾᔭᐅᓯᒪᔪᒥ D ᑐᒃᓯᕋᐅᑕᐅᔪᒥ ᒪᓕᒃᑐᖅ ᖁᓪᓕᖅ ᐅᒻᒪᖅᑯᑎᓕᕆᔨᒃᑯᑦ ᑯᐊᐳᕇᓴᒃᑯᑦ 

ᒥᒃᓴᐅᓴᒃᓯᒪᔭᖏᓐᓂ ᐊᑐᓐᖏᓐᓂᕆᔪᓐᓇᖅᑕᖏᓐᓂᒃ ᐱᔾᔪᑎᒋᓪᓗᐊᑕᕐᒪᒍ ᑮᓇᐅᔭᑎᒍᑦ 

ᐃᑲᔪᕐᓂᕆᔪᓐᓇᖅᑕᖓᓂᒃ ᑖᒃᓱᒪ ᐱᓕᕆᐊᑉ. ᑭᓯᐊᓂᓕ, ᐆᒻᒪᖅᑯᑏᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᑦ 

ᐃᓱᒪᖃᖅᓯᒪᓂᖓ ᐱᑕᖃᕆᐊᖃᕐᓂᖓᓂᒃ ᑕᐃᒪᐃᑦᑐᒥ ᐱᓕᕆᐊᒥᒃ ᐃᓱᒪᓕᐅᕈᑕᐅᓯᒪᓪᓗᐊᑕᖅᑐᖅ 

ᑐᕚᕆᔭᒃᓴᐅᑎᐊᖅᑐᒥ ᐱᑕᖃᕆᐊᖃᕐᓂᖓᓂᒃ ᑮᓇᐅᔭᑎᒍᓪᓗ ᐊᑲᐅᓈᖅᓯᒪᔪᓐᓇᕐᓂᖓᓂᒃ, 

ᐱᑕᖃᕆᐊᖃᓪᓚᕆᒃᑲᓗᐊᖅᑎᓪᓗᒋ, ᑭᖑᓪᓕᐅᓗᒋᑦ ᐃᓱᒪᒋᔭᐅᔭᕆᐊᖃᕐᒪᑕ. ᐆᒻᒪᖅᑯᑏᑦ ᐊᑭᖏᓐᓂᒃ 

ᕿᒥᕐᕈᔩᑦ ᑲᑎᒪᔨᖏᑦ ᓂᕆᐅᒃᑐᑦ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑯᐊᐳᕇᓴᒃᑯᖏᑦ ᖃᓂᒋᔭᑦᑎᐊᖏᓃᑦᑐᓂᒃ 

ᐊᑐᓐᖏᓂᖅᓴᐅᓕᕈᑕᐅᔪᓐᓇᖅᑐᓂᒃ ᐱᔪᒪᓪᓗᑎᒃ ᑕᐃᓐᓇ 25 kV ᐱᓕᕆᐊᖅ ᑐᒃᓯᕋᖅᑕᐅᓕᖅᐸᑦ 

ᐱᖃᓯᐅᔾᔭᐅᓯᒪᓗᓂ ᐊᑭᒋᓂᐊᖅᑕᖏᓐᓄᑦ ᑕᐃᒃᓱᒪᓂᐅᓕᖅᐸᑦ ᖃᐅᔨᒪᑦᑎᐊᕋᓱᐊᕐᓂᐊᕐᒪᑕ ᐊᑭᖏᑦ 

ᐱᓕᕆᐊᑉ ᐊᑑᑎᖃᑦᑎᐊᕋᔭᕋᓗᐊᕐᒪᖔᑕ. 

ᐊᑦᑕᓇᖅᑕᐃᓕᒪᓂᕐᒧᓪᓕ, ᐆᒻᒪᖅᑯᑏᑦ ᐊᑭᖏᓐᓂᑦ ᕿᒥᕐᕈᔩᑦ ᑲᑎᒪᔨᖏᑦ ᐃᓱᒪᖃᖅᑐᑦ ᑕᐃᒃᑯᐊ 5 kV 

ᐊᑐᖅᑕᐅᕙᑦᑐᖅ ᐱᖃᓯᐅᔾᔨᓯᒪᓐᖏᒻᒪᑦ ᐊᓯᐊᓅᕈᓐᓇᐅᑎᖓᓂᒃ ᐊᒻᒪ ᓴᓇᒋᐊᕐᓂᕐᒧᑦ, ᑕᒪᓐᓇ 

ᐱᕚᓪᓕᕈᑕᐅᒐᖅᑐᖅ ᐊᑦᑕᕐᓇᖏᓐᓂᖅᓴᐅᓗᓂ ᐃᖅᑲᓇᐃᔭᖅᑎᓄᑦ. 

 

ᐆᒻᒪᖅᑯᑏᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᑦ ᐅᖃᓚᐅᖅᑐᑦ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑯᐊᐳᕇᓴᒃᑯᖏᑦ 

ᐃᓱᒪᒃᓴᖅᓯᐅᖅᓯᒪᒻᒪᑕ ᑕᐃᒃᑯᐊ 25 kV ᐱᐅᓯᒋᐊᖅᑕᐅᓚᐅᖅᓯᒪᓐᖏᒻᒪᑦ ᑕᐃᒪᓐᖓᑦ 2005/06. 

ᒥᒃᓴᐅᓴᒃᑕᐅᓯᒪᔪᖅ ᐱᓕᕆᐊᖑᓂᐊᖅᑐᖅ ᐊᑭᖓ ᐊᑉᐸᓯᓐᓂᓴᒻᒪᕆᐅᓚᐅᖅᑐᖅ ᑕᕝᕙᓐᖓ ᑐᒃᓯᕋᐅᑕᐅᔪᒥᒃ. 

ᒫᓐᓇᐅᔪᖅ ᑮᓇᐅᔭᐅᑦ ᐊᑐᖅᑐᒃᓴᑦ ᒥᒃᓴᐅᓴᒃᑕᐅᓯᒪᔪᑦ ᐱᓕᕆᐊᒧᑦ ᐊᑭᖃᖅᑐᑦ $14.083 ᒥᓕᐊᓐ 

ᑭᒡᒐᖅᑐᐃᔪᑦ ᐊᒥᓱᕈᕆᐊᕐᓂᖏᓐᓄᑦ ᖃᓂᒋᔭᖓᓂᒃ $5.136 ᒥᓕᐊᓐ ᐊᔾᔨᐅᑎᓪᓗᒋᑦ 2006-ᒧᑦ 

ᐊᑭᒋᒐᔭᖅᑕᖏᓐᓄᑦ ᒥᒃᓴᐅᓴᒃᑕᐅᓯᒪᔪᓄᑦ ᐊᑭᑐᔪᖅᑐᕈᑎᓂᒃ ᑮᓇᐅᔭᓂ ᐊᑐᖅᑐᒃᓴᓂᒃ. 

ᐊᒥᓱᕈᕆᐊᕈᑎᒋᓗᐊᖅᑕᖏᑦ ᐊᒃᑐᔫᑎᓄᑦ ᑮᓇᐅᔭᖅᑐᕈᑎᒃᓴᓄᑦ ᐊᔾᔨᐅᑎᓪᓗᒍ 2006-ᒥ ᒥᒃᓴᐅᓴᒃᑕᐅᓯᒪᔪᓂ 

ᓴᓇᔭᐅᓂᖏᓐᓄᑦ. [ᐆᒻᒪᖅᑯᑏᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᑦ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ 

ᑯᐊᐳᕇᓴᒃᑯᑦ 4c)]  

 

ᖁᓪᓕᖅ ᐆᒻᒪᖅᑯᓕᕆᔨᒃᑯᑦ ᑯᐊᐳᕇᓴᒃᑯᖏᑦ ᖁᓚᕐᓇᐃᖅᓯᕗᑦ ᓇᒻᒪᒃᑐᑦ, ᑳᓐᑐᕌᒃᑖᕋᓱᐊᕈᑎᑦ, ᐱᓕᕆᐊᑉ 

ᑲᒪᒋᔭᐅᓂᖏᑦ ᐊᒻᒪ ᑮᓇᐅᔭᑎᒍᑦ ᐊᐅᓚᑦᑎᔾᔪᑕᐅᖃᑦᑕᕐᓂᐊᖅᑐᑦ ᐋᖅᑭᒃᓯᒪᒻᒪᑕ ᑕᒪᒃᑯᐊ 

ᐊᑭᑐᓗᐊᖁᓐᖏᑦᑐᒋᑦ.  [ᐆᒻᒪᖅᑯᑏᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᑦ ᖁᓪᓕᖅ ᐆᒻᒪᖅᑯᓕᕆᔨᒃᑯᑦ 

ᑯᐊᐳᕇᓴᓐ 6a) ᐅᕗᖓ d)] ᐆᒻᒪᖅᑯᑏᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᑦᑕ ᐃᓱᒪᔪᑦ ᐊᒃᓱᕈᕐᓂᐊᕐᒪᑕ 

ᐆᒻᒪᖅᑯᑎᓄᑦ ᐊᑐᓗᐊᖅᑕᐃᓕᒪᓂᕐᒧᑦ ᑕᒪᒃᑯᐊ ᐊᑭᖏᑦ ᐱᖃᓯᐅᔾᔭᐅᓯᒪᔭᕆᐊᖃᕋᓗᐊᖅᑎᓪᓗᒋᑦ 

ᐊᑭᓕᐅᔾᔭᐅᔭᕆᐊᖃᖅᑐᓄᑦ ᐱᖃᓯᐅᑎᓗᒋᑦ ᖃᓄᖅ ᑕᒪᒃᑯᐊ ᐅᖃᐅᑕᐅᓯᒪᔪᑦ ᐊᐅᓚᑕᐅᓂᖏᓐᓄᑦ ᐊᒻᒪ 

ᐃᓕᖅᑯᓯᐅᔪᑦ ᐊᑐᓕᖅᑎᑕᐅᓂᐊᕐᒪᖔᑕ ᐱᓕᕆᐊᖃᖅᑎᓪᓗᒋᑦ. ᐆᒻᒪᖅᑯᑏᑦ ᐊᑭᖏᓐᓂᒃ ᕿᒥᕐᕈᔩᑦ 

ᑲᑎᒪᔨᖏᑦ ᓂᕆᐅᒃᑐᑦ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑯᐊᐳᕇᓴᒃᑯᖏᑦ ᓇᓗᓇᐃᖅᓯᖁᓪᓗᒋᑦ 

ᐊᑐᓗᐊᔾᔭᐃᑯᑕᐅᓂᐊᖅᑐᓂᒃ ᐊᑭᖏᓐᓄᑦ ᓴᓇᔭᐅᕙᓪᓕᐊᑎᓪᓗᒋᑦ ᓴᓐᖓᑎᑦᑎᑕᐅᒋᐊᖅᑎᓪᓗᒍ 

ᐱᖃᓯᐅᑎᓯᒪᓗᒋᑦ ᐃᓗᐊᓂ ᐃᓕᖅᑯᓯᐅᕙᒃᑐᑦ ᑕᐃᒃᑯᐊ ᑮᓇᐅᔭᑦ ᐊᑐᖅᑕᐅᓚᐅᕋᓗᐊᕐᒪᖓᑕ 

ᖃᐅᔨᓴᑦᑎᐊᖅᑐᑎᒃ ᐊᒻᒪ ᐊᑲᐅᓈᖅᓯᒪᔪᒃᑯᑦ, ᑕᐃᓐᓇ ᑐᒃᓯᕋᖅᑕᐅᑎᓪᓗᒍ ᐱᖃᐅᓯᔾᔭᐅᓯᒪᓗᑎᒃ 

ᐊᑭᒋᓪᓗᐊᑕᕐᓂᐊᖅᑕᖏᓐᓄᑦ. 

 

ᐆᒻᒪᖅᑯᑏᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᑦ ᓇᓗᓇᐃᖅᓯᓯᒪᔪᑦ ᑕᕝᕙᓐᖓᑦ ᐆᒻᒪᖅᑯᑏᑦ ᐊᑭᖏᓐᓂᒃ 

ᕿᒥᕐᕈᔩᑦ ᑲᑎᒪᔨᖏᑦ  ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑯᐊᐳᕆᓴᒃᑯᑦ 10c) ᑕᐃᒃᑯᐊ ᓴᓇᔭᐅᒋᐊᕐᓂᐅᓂᐊᖅᑐᑦ, 

ᐱᖃᓯᐅᑎᓯᒪᓗᒋᑦ ᐊᓯᖏᑦ ᐃᓚᒋᐊᕈᑕᐅᓪᓗᐊᑕᕐᓂᐊᖅᑐᑦ ᐊᑭᓕᐅᔾᔭᐅᔭᕆᐊᖃᖅᑐᓄᑦ ᐃᖃᓗᓐᓂ ᑕᐃᒪᓐᖓ 

ᑭᖑᓪᓕᖅᐸᒥ ᐊᑭᖏᓐᓂᒃ ᐋᖅᑭᓚᐅᖅᑎᓪᓗᒋᑦ, ᐆᒻᒪᖅᑯᑏᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᑦ 

ᐊᑭᑦᑐᕆᐊᕈᑕᐅᑐᐃᓐᓇᕆᐊᖃᖅᑐᑦ ᐃᒪᓐᓇᒧᑦ ᑎᑭᓪᓗᒍ $12.84 ᑕᖅᑭᑕᒫᑦ ᐃᓪᓗᖃᖅᑐᓄᑦ ᐊᑐᖅᐸᑦᑐᓄᑦ 

ᐃᒪᓐᓇᓂᒃ 700 Kwh/ᑕᖅᑭ ᐊᒻᒪ $18.34 ᐃᓪᓗᖃᖅᑐᓄᑦ ᐊᑐᖅᐸᑦᑐᓄᑦ 1000 Kwh/ᑕᖅᑭᖅ 

ᐆᒻᒪᖅᑯᑏᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᑦ ᐃᓱᒪᒋᔭᖏᑦ, ᑕᐃᓱᒪᓂ ᐱᐅᓯᒋᐊᕐᓂᐅᓂᐊᖅᑐᖅ 

ᑐᒃᓯᕋᖅᑕᐅᔪᖅ ᐱᖃᓯᐅᔾᔭᐅᑉᐸᑦ ᐊᑭᓕᐅᔾᔭᐅᖃᑦᑕᓂᐊᖅᑐᓄᑦ ᐊᑭᑐᕆᐊᕈᑎᖓ ᐊᖏᔫᑉᐸᑦ, ᖁᓪᓕᖅ 

ᐆᒻᒪᖅᑯᑎᓕᕆᔨᒃᑯᑦ ᑯᐊᐳᕇᓴᒃᑯᖏᑦ ᖃᐅᔨᒃᑲᐃᔭᕆᐊᖃᖅᑐᑦ ᖃᓄᖅ ᐋᖅᑭᒃᓯᒪᓂᐊᕐᒪᖔᑕ 

ᐋᖅᑭᒃᑕᐅᒋᐊᕈᓐᓇᓂᐊᕐᒪᑦ ᐊᑭᖏᑕ ᐃᒃᐱᓐᓇᕐᓂᐊᕐᓂᖏᑦ. 

 

ᐆᒻᒪᖅᑯᑏᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᑦ ᓇᓗᓇᐃᖅᓯᓯᒪᔪᑦ ᐊᓯᐊᒎᕈᓐᓇᕐᓂᖏᓐᓂᒃ 

ᐱᐅᓯᒋᐊᖅᑕᐅᓂᖏᓐᓄᑦ 25 Kv ᐊᑐᖅᑕᐅᔪᖅ ᐱᐅᓯᒋᐊᕈᑕᐅᒐᔭᕐᒪᑦ ᑎᑭᓪᓗᒍ 12 kV ᓴᓐᖏᓂᖓ. 

Wardrop ᑎᑎᕋᐅᔭᕐᓂᕐᒧᑦ ᐅᓂᒃᑲᖓ ᑐᒃᓯᕋᖅᑕᐅᓚᐅᖅᑐᖅ ᒥᓂᔅᑕᐅᔪᒧᑦ ᐆᒻᒪᖅᑯᑎᓕᕆᔨᒃᑯᓐᓄᑦ 2006-ᒥ 

ᕿᒥᕐᕈᖁᔨᓪᓗᑎᒃ ᓯᓚᑖᓃᖔᖅᑐᓂᒃ ᓴᓐᖏᓐᓂᖅᓴᒧᑦ ᐊᓯᔩᓂᕐᒧᑦ ᐸᕐᓇᒍᑕᐅᔪᒥᒃ, ᓇᓗᓇᐃᖅᓯᓯᒪᒻᒪᑦ 

ᐱᑕᖃᓐᖏᓐᓂᖓᓄᒃ ᓇᓗᓇᐃᔭᐃᓯᒪᓪᓚᕆᑦᑐᓂᒃ ᐱᔭᕆᐊᑐᔪᓂᒃ ᐊᒻᒪ ᑮᓇᐅᔭᑎᒍᑦ 

ᖃᓄᐃᓐᓂᕆᔪᓐᓇᖅᑕᖏᓐᓂᒃ ᐸᕐᓇᒍᑕᐅᔪᓂᒃ ᑲᒪᔪᖃᓚᐅᓐᖏᒻᒪᑦ ᐊᖏᓚᐅᖅᑎᓐᓇᒋᑦ ᐊᑐᕐᓂᕐᒧᑦ 25 vK 

ᓴᓐᖏᓂᖅᓴᒧᑦ. ᑖᓐᓇᓴᐃᓐᓇᖅ ᐅᓂᒃᑳᖅ ᓇᓗᓇᐃᖅᓯᓯᒪᔪᖅ ᖃᓂᒋᔭᖓᓂ $2.6 ᒥᓕᐊ ᐊᑐᖅᑕᐅᓯᒪᓕᕐᒪᑕ 

25 kV ᓴᓐᖏᓂᖃᖅᑐᓄᑦ ᑖᓐᓇ ᐅᓂᒃᑳᖑᔪᖅ ᓴᓇᔭᐅᑎᓪᓗᒍ. [ᐱᖃᓯᐅᑎᓯᒪᔪᖅ B ᓇᐃᓪᓕᒋᐊᖅᓯᒪᔪᓂ] 

ᐃᓱᒪᒋᔭᖏᑦ ᐆᒻᒪᖅᑯᑏᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᑦ ᑕᐃᒃᑯᐊ ᑕᒻᒪᖏᑦᑐᒥᒃ ᐊᓯᐊᒍᑦ 

ᓂᕈᐊᖅᑕᐅᓚᐅᕋᓗᐊᕐᒪᖔᖅ ᐊᒡᒐᓘᓐᓃᑦ ᖁᓪᓕᖅ ᐆᒻᒪᖅᑎᓕᕆᔨᒃᑯᑦ ᑯᐊᐳᕇᓴᒃᑯᖏᑦ ᐱᓇᓱᒋᐊᖃᓚᐅᖅᑐᑦ 

ᖃᐅᔨᒋᐊᑦᑎᐊᕐᓗᑎᒃ ᓱᓕᔪᕐᓇᖅᑐᓂᒃ ᖃᓄᖅᑑᕈᑎᒃᓴᐅᔪᓂᒃ ᐊᖏᓚᐅᓐᖏᓂᕐᒥᓐᓂᒃ ᑮᓇᐅᔭᓂᒃ 

ᐊᓯᐊᒎᕈᑕᐅᓂᐊᖅᑐᒥᒃ. 

 

ᐆᒻᒪᖅᑯᑏᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᑦ ᖃᐅᔨᓚᐅᖅᑐᑦ ᖁᓪᓕᖅ ᐅᒻᒪᖅᑯᑎᓕᕆᔨᒃᑯᑦ 

ᑯᐊᐳᕇᓴᒃᑯᖏᑕ ᐃᓱᒪᒋᔭᖏᑦ ᐊᔾᔨᒌᓐᖏᓐᓂᖏᓐᓄᑦ ᐊᑭᖏᓐᓄᑦ ᑖᒃᑯᐊ ᒪᕐᕉᒃ ᓴᓐᖏᓂᐅᔪᒃ (12 kV ᐊᒻᒪ 

25 kV) ᐊᔾᔨᒌᓐᖏᓗᐊᕌᓗᓐᖏᑦᑐᒃ ᐊᒻᒪᓗ ᔭᒐᐃᓂᕆᔭᖓ ᐱᓪᓗᐊᖑᓐᖏᒻᒪᕆᒃᑲᓗᐊᖅᑎᓪᓗᒍ ᑖᒃᑯᓇᓐᖓᑦ 

ᒪᕐᕉᓐᓂᒃ, ᐆᒻᒪᖅᑯᑎᐅᔪᑦ ᓄᒃᑎᖅᑕᐅᔪᓐᓂ ᓴᓐᖏᓂᖅᓴᒧᑦ (25 kV ᐊᒻᒪ 12 kV  ᐅᖃᐅᑕᐅᓯᒪᒻᒪᑕ 

Wardrop ᐅᓂᒃᑲᖓᓂ, ᐆᒻᒪᖅᑯᑏᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᑦ ᖃᓄᐃᒃᓴᖏᑦᑐᑦ ᖁᓪᓕᖅ 

ᐆᒻᒪᖅᑯᑎᓕᕆᔨᒃᑯᑦ ᑯᐊᐳᕆᓴᒃᑯᑦ ᓇᓗᓇᐃᖅᓯᒪᔭᖓᓂ ᑖᓐᓇ 25 kV ᓴᓇᔭᐅᒋᐊᕐᓂᖓ 

ᐋᓯᐊᒎᕈᑎᒋᔪᓐᓇᕐᒪᒍ ᐊᒻᒪ ᐃᖃᓗᓐᓂ ᐆᒻᒪᖅᑯᑎᓕᖃᖅᑎᑦᑎᓂᖓ ᓯᕕᑐᔪᒨᕈᓐᓇᖅᑐᖅ ᑕᒪᒃᑯᐊ 

ᐊᑐᖅᑕᐅᑎᐊᖅᐸᑕ ᓴᓐᖏᓂᐅᔪᑦ ᓄᒃᑎᑕᐅᓂᖓᓄᑦ ᐱᔪᓐᓇᕐᓂᖏᑦ. 

 

5. ᐆᒻᒪᖅᑯᑏᑦ ᐊᑭᖏᓐᓂᒃ ᕿᒥᕐᕈᔨᖏᑕ ᐊᑐᓕᖁᔭᖓ 

 

1. ᐃᓱᒪᒃᓴᖅᓯᐅᕈᑎᒋᓯᒪᓪᓗᒋᑦ ᑖᒃᑯᐊ ᓇᓗᓇᐃᖅᓯᒪᔪᑦ, ᐆᒻᒪᖅᑯᑏᑦ ᐊᑭᖏᓐᓂᒃ ᕿᒥᕐᕈᔩᑦ 

ᐊᑐᓕᖁᔨᔪᑦ ᑕᒪᒃᑯᐊ ᐊᑭᑐᔫᑎᓄ ᐱᓕᕆᐊᓪᓗᐊᑕᐅᓂᐊᖅᑐᒧᑦ ᐱᔪᓐᓇᐅᑕᐅᔪᒪᔪᖅ 

   8 

ᐊᖏᖅᑕᐅᖁᓪᓗᒋ ᐱᐅᓯᒋᐊᖅᑕᐅᓂᐊᕐᒪᑕ ᐃᖃᓗᓐᓂ ᐆᒻᒪᖅᑯᑎᓕᕆᕕᐅᕙᑦᑐᖅ 

ᓴᓐᖏᓂᖅᓴᐅᓕᕈᓐᓇᖁᓪᓗᒋ 5 kV ᐅᕗᖓ 25 kV.  

 

2. ᐆᒻᒪᖅᑯᑎᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᑦ ᑎᓕᓯᓚᐅᖅᑐᑦ ᖁᓪᓕᖅ ᐅᒻᒪᖅᑯᑎᓕᕆᔨᒃᑯᓐᓂᑦ 

ᑯᐊᐳᕇᓴᒃᑯᓐᓂ ᐃᓚᒋᔭᐅᖁᔭᐅᓪᓗᑎᒃ ᓄᓇᓕᐅᔪᑦ ᐊᒻᒪ ᐊᑐᖅᑕᐅᖃᓯᐅᔾᔭᐅᔪᑦ ᐊᑐᖅᐸᑦᑐᑦ 

ᑲᑎᒪᖃᑎᖃᖃᑦᑕᑎᓪᓗᒋᑦ ᐸᕐᓇᐸᓪᓕᐊᓂᕐᒥᑦ ᐊᓯᐊᓅᖅᑕᐅᓂᐊᕐᓂᖓᓄ ᓄᑖᒧᑦ ᑕᐃᒪᐃᒃᐸᑕ 

ᐸᕝᕕᓴᒃᑕᐅᓐᓂᖏᖅᓴᐅᒐᔭᖅᑐᑦ ᑕᐃᒃᑯᐊ ᐊᑐᖅᐸᑦᑐᑦ ᐊᒻᒪ ᓄᑖᒧᑦ 

ᐃᓂᓪᓚᐸᓪᓕᐊᑎᐊᕐᓂᖅᓴᐅᒐᔭᖅᑐᑦ. 

 

 

 

ᑭᒡᒐᑐᖅᑐᒋᑦ 
 
    ᐆᒻᒪᖅᑯᑏᑦ ᐊᑭᖏᓐᓂ ᕿᒥᕐᕈᔩᑦ ᑲᑎᒪᔨᖏᑦ ᓄᓇᕗᒻᒥ 
 
 
 
 
 
 
 
 
      ᐅᓪᓗᖓ: ᐄᐳᕈᓪ 30, 2010 
        ᕋᐃᒪᓐ ᒨᓱ 
        ᐃᒃᓯᕙᐅᑕᖅ 


